
OOREENKOMS
MEMORANDUM VAN OOREENKOMS AANGEGAAN DEUR EN TUSSEN:
IDENTITEITSNOMMER: _____________________________

 (hierna genoem “die Eienaar”)

en
IDENTITEITSNOMMER: _____________________________

 (hierna genoem “die Bewoner””)

GETUIG DAT:
NADEMAAL die Eienaar die geregistreerde eienaar is van die plaas ____________________, 
Registrasie-afdeling ___, ___________________, __________________ Provinsie 
(________________ha) (algemeen bekend as die plaas _______________” en hierna genoem “die plaas”);
EN NADEMAAL die bewoner en sy/haar gesinslede, en alle persone wat op die plaas woon deur hul verbintenis met die Bewoner, woon op ŉ sekere gedeelte van die plaas ingevolge die bepalinge van die Wet op die Uitbreiding van Verblyfsekerheid, Wet 62 van 1997 (hierna genoem “ESTA”);
EN NADEMAAL die partye begerig is om hul verhouding te laat bepaal deur ŉ skriftelike ooreenkoms met die oog op regsekerheid vir beide partye;

EN NADEMAAL die partye die bestaande bepalings en voorwaardes van hul verhouding asook die bepalings en voorwaardes wat voortaan die Bewoner se verblyfsreg op die plaas sal bepaal geformaliseer het;

EN NADEMAAL die partye hiermee die bepalings van hul ooreenkoms op skrif wil stel;

WORD HUL OOREENKOMS SOOS VOLG AANGETEKEN:
1.
WOONPLEK:
1.1 Die Eienaar gee hiermee toestemming en allokeer aan die Bewoner ŉ bestaande huis en ŉ kamp binne ŉ omheinde area (heining word voorsien deur die Eienaar) rondom die huis, soos per die grense, tussen die volgende GPS-koördinate en waar die Bewoner tans woon:

(hierna genoem “die terrein”) om inter alia die Bewoner, tesame met sy/haar gesinslede en assosiate, te akkommodeer, onderhewig aan die aangehegte lys wat gemerk is Bylaag “B”.

2.
DIE BEWONER SE REG TOT ‘N GESIN EN GESINSLEWE: 

2.1
Die Bewoner gaan akkoord dat hy/sy en sy/haar gesinslede, wie se name verskyn op die lys hierby aangeheg as Bylaag “B”, permanent op die terrein sal woon en die Bewoner onderneem om nooit toe te laat dat enige ander persoon permanent op die perseel/terrein woon sonder die skriftelike toestemming van die Eienaar nie.

2.2
Die gesinslede wat op die plaas woon is daar bloot op grond van hul verwantskap aan die Bewoner, en die Eienaar se erkenning van die Bewoner se reg tot ŉ gesinslewe, soos omskryf in artikel 6(2)(d) van ESTA, en sal om geen rede beskou word as dat sodanige gesinslede bewoners in eie reg is of beskik oor dieselfde verblyfsregte as wat afdwingbaar teen die Eienaar is nie.   

2.3
In die geval waar ŉ behoefte ontstaan vir die indiensneming van tydelike personeel of ander personeel op die plaas, mag die Eienaar aan die Bewoner se gesinslede werksgeleenthede bied, maar slegs op sodanige voorwaardes as wat ten alle tye onderhewig sal wees aan hierdie Ooreenkoms en wat nie beskou sal word as enige regte vir sodanige werknemer  anders as die regte waarna verwys word in 2.1 en 2.3 hierbo nie. Daar word akkoord gegaan deur die partye dat die Bewoner en sy/haar direkte gesinslede die perseel slegs vir residensiële doeleindes sal gebruik.

2.4
Die Bewoner, sy/haar gesinslede en alle persone wat die terrein besoek en weens hul verbintenis met die Bewoner, sal nie inmeng met enige van die boerderybedrywighede en/of aktiwiteite van die Eienaar of enige ander persoon in beheer van die plaas of enige werknemer van die Eienaar of ander Bywoner of Huurder op die plaas of op enige ander plaas wat aan die Eienaar behoort nie.  

2.5
Die Bewoner aanvaar hiermee verantwoordelikheid vir die gedrag van alle persone wat op die eiendom woon weens hul verbintenis met die Bewoner en ook vir die gedrag van alle persone wat van tyd tot tyd op die terrein teenwoordig mag wees as bona fide besoekers.

2.6
Die Bewoner sal gehoor gee aan alle redelike veiligheidsmaatreëls soos hierin ooreengekom of wat geïmplementeer mag word op grond van die vereiste om in die toekoms die lewens en eiendom van alle persone wat op die plaas woon, te beveilig.

3.        BESOEKERS, SEKURITEIT EN PLAASVEILIGHEID:
3.1.
Die partye gaan akkoord dat hulle van mekaar afhanklik is om die veiligheid van hul gesinne en persoonlike besittings te verseker.

3.2.
Ten einde veiligheid op die plaas te bevorder en te verseker, sal die volgende veiligheidsmaatreëls toegepas word vir die duur van die Bewoner se verblyf op die plaas:

3.2.1
Geen persoon, insluitend bona fide besoekers, sal gebruik maak van enige ander toegangsroetes na en vanaf die plaas as dié wat tans in gebruik is nie. 

3.2.2
Geen persoon sal deur of oor enige grens- of ander heining klim nie. Slegs hekke wat toegang verleen tot die plaas en spesifieke kampe op die plaas mag gebruik word.

3.2.3
Geen persoon sal toegelaat word om enige heining te beskadig nie en enige beskadigde heining moet aangemeld word by die Eienaar binne 72 (sewe-en-twintig) uur nadat die Bewoner redelikerwys daarvan bewus kon geword het. 

3.2.4
Die Bewoner onderneem om die identiteitsnommer van die persoon wat hom/haar op die plaas besoek, asook die aard van die besoek, bekend te maak op versoek van die Eienaar op enige tydstip gedurende sodanige besoek.

3.2.5
Geen besoeker sal toegelaat word om enige deel van die plaas te betree behalwe deur middel van die toegangspad na die terrein en die terrein as sulks nie, tensy sodanige besoeker vergesel word deur  die Bewoner of ŉ volwasse lid van die Bewoner se gesin.

3.2.6
Die Bewoner sal ten alle tye en vir die duur van sy/haar verblyf op die plaas ŉ verpligting hê om die Eienaar in te lig oor enige verdagte aktiwiteit op die plaas wat die eiendom, veiligheid en lewe van enige persoon wat op die plaas woon mag bedreig.

3.2.7
Alle persone wat op die plaas woon sal die rustige omgewing waarin hul leef respekteer; derhalwe sal geen persoon, sy/haar gesinslede en besoekers onredelik enige ontwrigting of ergernis vir ander persone woonagtig op die plaas veroorsaak nie.

3.2.8
Geen persoon mag enige vergadering of ander geleentheid waar meer as 20 (twintig) besoekers teenwoordig sal wees reël sonder die skriftelike toestemming van die Eienaar ten opsigte van datum, tyd en duur en met die bekendmaking van besonderhede van die besoekers soos in 4.2.4 hierbo nie.

3.2.9
Die Bewoner sal aanspreeklik wees vir enige optrede, versuim of gedrag van enige van sy/haar besoekers wat skade aan ander veroorsaak terwyl hulle op die plaas is indien die Bewoner sodanige skade kon verhoed het deur redelike stappe te neem.

3.2.10
Geen persoon sal enige hek wat toe is oop los nadat hy/sy daardeur is nie. 

4.
DIE BEWONER SE VERPLIGTINGE:
Die Bewoner onderneem:

4.1
dat hy geen ander persoon wat op die plaas woon skade sal aandoen en/of hom/haar op ŉ wyse gedra wat ander persone wat wettiglik op die plaas of op ander grond in die nabyheid woon bedreig of intimideer nie;

4.2
om geen skade te aan enige toerusting, omheinings, vee, fauna en flora op die plaas te veroorsaak nie en dat hy/sy die Eienaar se eiendomsregte sal respekteer. 

4.3
om nie handel te dryf in enige kommoditeit nie en verstaan dat onwettige handel in enige artikel/middel nie op die perseel of terrein toegelaat sal word nie.

4.4
om nie gebruik te maak van enige natuurlike hulpbronne soos boomhout, skalie, minerale, sand, water of enige wild op die plaas nie sonder die Eienaar se toestemming, of op enige ander wyse soos hierin ooreengekom nie.

4.5
om geen gewasse op die terrein te verbou nie anders as ŉ klein groentetuin vir huishoudelike verbruik nie.

4.6
onderhewig aan die bepalings van ESTA, om geen grafte te grawe of enige persone te begrawe op die perseel/terrein of op die plaas sonder om die Eienaar skriftelik daarvan in kennis te stel nie en onderworpe aan enige redelike voorwaarde deur die Eienaar of die persoon in beheer van die grond ingestel.

4.7
om nie die terrein of enige gedeelte daarvan te onderverhuur nie.

4.8
om nie ongemagtigde persone in staat te stel of te help om nuwe wonings op die plaas op te rig nie.

4.9
om te verseker dat hy/sy en/of enige persoon wat op enige stadium op die plaas teenwoordig is, op grond van hul verbintenis met die Bewoner,  hul verpligting van goedere trou teenoor die Eienaar sal nakom.

5. 
HUIS EN NUWE STRUKTURE:
5.1
Die partye plaas op rekord dat die Bewoner slegs die terrein wat bestaan uit die strukture soos beskryf in paragraaf 1.1 hierbo sal bewoon.

5.2
Die Bewoner sal nie daarop geregtig wees om enige nuwe strukture, permanent of tydelik, op te rig of enige aanbouings op die terrein te doen sonder die Eienaar se skriftelike goedkeuring nie.  Die Eienaar sal nie daarvoor aanspreeklik wees om die Bewoner te vergoed vir enige aanbouings, veranderings of verbeterings op die terrein wat die Bewoner vir die duur van hierdie Ooreenkoms aangebring het nie ongeag of sodanige aanbouings, veranderings of verbeterings plaasgevind het met die Eienaar se toestemming al dan nie.  

5.3
Indien die Bewoner die terrein ontruim of indien die Bewoner se verblyfreg wettiglik beëindig word en hy/sy wettiglik van die plaas afgesit word, sal hy/sy daarop geregtig wees om enige boumateriaal van die gebou of struktuur wat hy/sy tans bewoon of in die toekoms mag oprig met die Eienaar se toestemming te herwin en te verwyder vir hergebruik (opsioneel).

5.4
Die Bewoner mag bestaande strukture wat deur hom/haar bewoon word in stand hou deur ten minste 7 (sewe) dae vooraf kennis aan die Eienaar te gee en volle besonderhede van die beoogde verbeterings te verskaf.

5.5
Die Bewoner sal ŉ area naby die terrein en in die algemene area waar as en rommel gestort sal word identifiseer en sal sodanige area ten alle tye in stand hou en nie toelaat dat enige deel van die plaas besoedel word deur afval en/of rommel nie.

5.6
Die Bewoner sal geskikte toiletfasiliteite in die onmiddellike omgewing van die genoemde woning op eie koste oprig en sal sodanige fasiliteite ten alle tye in stand hou. Die terrein en die onmiddellike area rondom die terrein sal ten alle tye in ŉ netjiese en ordelike toestand gehou word.

5.7
Die Bewoner, in sy/haar hoedanigheid as hoof van sy/haar gesin, sal tesame met ander bewoners, afsonderlik en gesamentlik, ten alle tye en op eie koste verantwoordelik wees vir die instandhouding van die bestaande heinings en die geboue wat gebruik word vir tot hul voordeel.

5.8
Die Eienaar sal nie aanspreeklik wees vir enige skade, verlies of besering of die dood van enigiemand weens enige strukturele fout in enige gebou of strukture op die terrein nie.

6.
LEWENDE HAWE EN DIERE:
Die Bewoner mag geen lewende hawe op die plaas aanhou nie. 
7.
BEWERKING EN TUINMAAK:
7.1
Die Bewoner sal toegelaat word om vrugte en groente vir huishoudelike verbruik in die omheinde area rondom die huis te verbou, welke area ook geag sal word as ŉ tuin.

7.2
Die Bewoner sal nie vir huishoudelike doeleindes enige hout op die plaas verbrand sonder die Eienaar se toestemming nie en sal in besonder nie enige groeiende plante en bome op die plaas beskadig vir die doel om dit aan te wend vir vuurmaakhout nie.

7.3
Die Bewoner sal gehoor gee en voldoen aan enige vereistes wat die Eienaar mag stel aangaande die produkte wat op die plaas geproduseer word en wat onderhewig is aan bedryfstandaarde en verband hou met biosekuriteit en die voorkoming van siektes voortspruitend uit die produksie van sodanige produkte.

8.
WATER:
8.1
Die partye plaas op rekord dat die Bewoner water mag verkry vir huishoudelike doeleindes by 










 (sal aangepas word vir spesifieke omstandighede).  Gevolglik word daar ooreengekom dat die watervoorraad ten alle tye onderhewig sal wees aan die volgende:

8.1.1
Erkenning dat water ŉ skaars hulpbron op die plaas is; 

8.1.2
Die verantwoordelike gebruik daarvan asook van enige toerusting wat gebruik en permanent geïnstalleer is deur die Eienaar ten einde water toeganklik te maak vir die Bewoner en ander mense en diere wat afhanklik is van water vir hul oorlewing op die plaas;  

8.1.3
Die sterkte van die waterbronne op die plaas;

8.1.4
Elkeen op die plaas se verantwoordelikheid, met inbegrip van die Bewoner en sy/haar gesinslede of besoekers, om onnodige verkwisting van water en die besmetting daarvan op enige wyse wat ook al te verhoed.

8.2
Tensy die operasionele vereistes en die finansiële vermoëns van die Eienaar se boerderybedrywighede verander, sal die terrein, tesame met geboue wat wettiglik bewoon word en die voorraad water gedurende vir Bewoner se wettige verblyf op die plaas gratis deur die Eienaar voorsien word.

9.
DOOD VAN DIE BEWONER: 

Indien die bewoner sou sterf, moet enige persoon wat op die plaas woon op grond van sy/haar verwantskap/verbintenis met die Bewoner die plaas verlaat binne die tydperk soos voorgeskryf in die Wet en soos van toepassing op hom/haar mag wees.

10.
AANSPREEKLIKHEID:
Die partye gaan akkoord dat die terrein en enige fasiliteite op die plaas op eie risiko gebruik sal word deur die Bewoner, sy/haar gesin en alle persone wat op die plaas woon weens hul verbintenis met die Bewoner, asook besoekers, en die Eienaar word hiermee vrygestel van aanspreeklikheid vir enige verlies, skade, sterfte of besering wat bogenoemde persone mag ly of ervaar terwyl hulle binne die grense van die plaas verkeer.

11. 
KONTRAKBREUK:
Die partye plaas op rekord dat die Bewoner(s) se gebruik van die terrein onderhewig sal wees aan die bepalinge van ESTA; derhalwe sal die partye hul gedra op sodanige wyse wat ŉ verhouding van wedersydse respek vir die regte wat voortspruit uit ESTA sal bevorder.

11.1
Onderhewig aan die bepalings van ESTA en 11.4 hieronder, in die geval waar enige party versuim om enige bepaling van hierdie Ooreenkoms na te kom, sal die ander party daarop geregtig wees om die Ooreenkoms te kanselleer en vergoeding te eis van die ander party vir enige skade wat deur hom/haar gely word.

11.2
Die partye kom spesifieke ooreen dat benewens enige ander remedie wat die Eienaar mag hê in die geval waar die bewoner versuim om enige bepaling van hierdie Ooreenkoms na te kom, die Eienaar die reg sal hê om, onderhewig aan die bepalings van die Wet, die Bewoner se verblyfreg te beëindig en om stappe teen die Bewoner te neem ingevolge die bepalings van 8, 9, 10, 11, 12, 13 en 15 of enige ander toepaslike bepalings van ESTA waar van toepassing.

11.3
Die Bewoner sal nie die Eienaar verhinder om enige van sy/haar regte ingevolge hierdie Ooreenkoms of soos voorsiening gemaak word in ESTA uit te oefen nie.

11.4
Indien die Bewoner beweer dat die Eienaar versuim het om ŉ bepaling van hierdie Ooreenkoms na te kom, sal hy/sy die Eienaar of sy verteenwoordiger 30 (dertig) dae skriftelike kennis van sodanige versuim gee, waarna die Bewoner daarop geregtig sal wees om enige regstelling tot sy/haar beskikking ingevolge ESTA te eis.

12.
VRYWILLIGE BEËINDIGING DEUR DIE BEWONER:
12.1
Die Bewoner sal hierdie Ooreenkoms beëindig en die plaas verlaat binne 30 (dertig) dae.

12.2
Indien die Bewoner die Ooreenkoms beëindig en die perseel verlaat, sal hy/sy, tesame met sy/haar gesinslede, hul persoonlike besittings verwyder en die terrein ontruim en die perseel netjies en in ŉ goeie toestand agterlaat.

12.3
Die Bewoner se verblyfreg op die plaas sal beëindig word indien hy/sy nie meer op die plaas woon nie en geen ander persoon sal toegelaat word om op die plaas aan te bly nie indien die Bewoner elders woon nie.

12.4
Benewens enige regsinterpretasie van “elders woon”, sal dit vir doeleindes van hierdie klousule geag word dat die Bewoner die plaas verlaat het en elders woonagtig is in die geval van die volgende:
12.4.1
Hy/sy woon reeds vir ŉ tydperk van langer as 3 (drie) maande in ŉ huis anders as die een wat in sy/haar naam of die naam van ŉ gesinslid geregistreer is.

12.4.2
Hy/sy het sy/haar persoonlike besittings na ŉ ander perseel buite die grense van die plaas verskuif.

12.4.3
Oor ŉ tydperk van 3 (drie) maande het hy/sy keer slegs naweke en openbare vakansiedae terug gekeer na die plaas.

12.4.4
In die afwesigheid van die Bewoner, word sy/haar huis bewoon deur ander persone wat onbekend aan die Eienaar is en wat nie in Bylaag “B” gelys is nie.

13.
VERBETERINGS:
Indien die Bewoner die plaas sou verlaat vir enige rede wat ook al, sal die Eienaar nie daarvoor aanspreeklik wees om die Bewoner te vergoed vir:

13.1
enige verbeterings of aanbouings aangebring deur die Bewoner sonder die Eienaar se toestemming nie.

13.2
 ŉ struktuur of gebou wat verwyder kan word sonder om skade aan die Eienaar se eiendom te veroorsaak nie of waar die oorblywende strukture of geboue geen nut of waarde vir die Eienaar sal hê nie.

14.
OOREENKOMS IN DIE ALGEMEEN:
14.1
Die partye gaan akkoord dat die bepalings van hierdie Ooreenkoms behoorlik onderhandel is tussen hulle en hul onderskeie regsverteenwoordigers en erken hiermee dat die bepalinge regverdig en redelik en in alle opsigte aanvaarbaar vir hulle is, met volle inagneming van die bepalings van ESTA.

14.2
Die partye gaan verder akkoord dat hierdie Ooreenkoms die konsensus tussen hulle verteenwoordig en wesenlik die beginsels van ESTA bevestig en dat hierdie Ooreenkoms gevolglik voldoen aan ESTA en dus bindend op beide die partye sal wees.

14.3
Die partye gaan akkoord dat hierdie Ooreenkoms die volledige bepalings en voorwaardes van die ooreenkoms tussen hulle vervat en dat geen wysiging, verandering of byvoeging daartoe bindend sal wees op die partye tensy dit op skrif gestel word en onderteken is deur beide partye nie.

14.4
Hierdie Ooreenkoms vervang alle vorige ooreenkomste ongeag of sodanige ooreenkomste mondelings en/of skriftelik aangegaan is.

14.5
Hierdie Ooreenkoms en die regte en verpligtinge wat hierin uiteengesit is vir die partye, behalwe in die geval van wettige beëindiging van die Bewoner se verblyf, sal bindend wees op alle opvolgers-in-titel van die plaas.

14.6
Die partye erken dat die status van hul verhouding sal afhang van goedere trou en gaan akkoord dat hul gedrag ten alle tye gerig sal wees op die handhawing van sodanige goedere trou en ŉ goeie werksverhouding.

15.
STATUTÊRE WYSIGINGS EN GELDIGHEID:
15.1
Die Partye plaas op rekord dat hierdie Ooreenkoms aangegaan is in die volle wete dat die wetgewing wat die verhouding tussen die partye reël en die vertolking daarvan onderhewig is aan toekomstige wysigings. 

15.2
Met die oog op sodanige toekomstige wysigings, plaas die partye op rekord dat indien enige bepaling en/of voorwaarde hierin uiteengesit geraak sou word deur ŉ verandering in die toepassing van die wet soos dit tans daar uitsien, sodanige verandering nie enige uitwerking sal hê op die geldigheid van hierdie Ooreenkoms nie, en dat in sodanige geval die Ooreenkoms vertolk en uitgevoer sal word op ŉ wyse wat voldoen aan wat regtens vereis word en wat volle erkenning gee aan die partye se regte ingevolge die Grondwet van Suid-Afrika, Wet 108 van 1996. 

DIE BEWONER EN REGSVERTEENWOORDIGER
BYLAAG B

ADDENDUM
TOLK

Ek, die ondergetekende 








sertifiseer hiermee dat ek op hierdie dag en datum in die teenwoordigheid van die partye en die bogenoemde getuies die inhoud van hierdie Ooreenkoms van Engels/Afrikaans na 




  vertaal het en dat ek tevrede is dat die Bewoner die inhoud daarvan ten volle verstaan, waarna hy/sy hierdie dokument onderteken het in die teenwoordigheid van die getuies..

NAAM IN DRUKSKRIF EN HANDTEKENING VAN DIE TOLK
IDENTITEITSNOMMER:  






FISIESE ADRES:  






DATUM:  








ADDENDUM

SERTIFIKAAT DEUR REGSVERTEENWOORDIGER VIR BEWONER SOOS AANGESTEL DEUR DIE DEPARTEMENT VAN LANDELIKE ONTWIKKELING EN GRONDHERVORMING

Ek, die ondergetekende 








sertifiseer hiermee dat ek, in my hoedanigheid as regsverteenwoordiger aangestel is deur die Departement van Landelike Ontwikkeling en Grondhervorming om die belange van die Bewoner te verteenwoordig, en bevestig dat die partye oor die bepalings van hierdie ooreenkoms onderhandel het. Verder is ek tevrede dat die Ooreenkoms wat tussen die partye bereik is die gevolg was van ŉ onderhandelde proses waar niemand onbehoorlik beïnvloed of gedwing is om toe te stem tot enigiets wat in hierdie Ooreenkoms vervat is nie. Die partye het die inhoud van Ooreenkoms verstaan en daarop ooreengekom terwyl hulle ten volle bewus was van al die regte en verpligtinge wat hieruit mag voortspruit en soos vervat in die bepalings van die Wet op die Uitbreiding van Verblyfsekerheid, 1997 (Wet 62 van 1997), soos gewysig.

NAAM IN DRUKSKRIF EN HANDTEKENING VAN DIE REGSVERTEENWOORDIGER

REGSFIRMA:  











TELEFOONNOMMER:  






 

ADRES:  









DATUM:  









Verblyfooreenkoms – geen diensverhouding en geen vee

Verblyfooreenkoms – geen diensverhouding en geen vee


